
Такризи
муассисаи пешбар ба диссертатсияи Гадоев Нурхон «Хусусиятхои 
лугавию семантикй ва сохтории вохидхои фразеологй дар лахчахои 
чаиубии забони точикй (минтакаи Кулоб)» барои дарёфти дарачаи илмии 
доктори илмхои филология аз руйи ихтисоси 10.02.01 -  Забони точикй

Иборахои фразеологй як бахши мухим ва асосии таъриху фарханги 
хар халкияту миллат буда, онхо баёнгари даврахои тулонии рушду 
густариши забон ба хисоб мераванд. Бинобар хамин, омузиш ва 
пажухиши онхо яке аз масъалахои мубрами забоншиносй мебошад, 
чунки иборахои фразеологй бо устувориву рехтагй ва гуногунрангй аз 
даврахои хеле кадим то ба замони мо нигох доштаанд.

Иборахои фразеологй вобаста ба рушду тараккиёти чомеа дар хар 
давру замони гуногуни таърихй ба вучуд омада, дар онхо тачрибаи 
хазорсолаи хайёти фархангии мардум дар мисоли суннатхои мардумй, 
расму оин, анъана инъикос ёфта, онхо масъалахои хаётан мухими кору 
фаъолияти рузмарраи мардумро фаро мегиранд.

Иборахои фразеологй дар офаридани образхои бадей, тасвири 
манзара, баходихй ба ходисаю вокеахои хаёт хамчун маводи тайёри 
забон ба кор мераванд. Омузиш ва пажухиши иборахои фразеологии 
лахчахо дар мукоиса бо забони адабй аз он чихат мухим арзёбй мешавад, 
ки онхо дар асл бо хам робитаи кавй доранд.

Дар тахкики сохаи фразеология донишмандони зиёди ватаниву 
хоричй кору фаъолият намуда, вижагихои ин навъи иборахоро омухта, 
асархои илмй ва маколахои зиёдеро ба нашр расонидаанд, ки бархе аз 
онхоро метавон ном бурд: Ш.Балли, П.Смит, В.Крейзинг, 
В.В.Виноградов, Н.Н.Шанский, Б.А.Ларин ва донишмандони точик дар 
мисоли Л.Бузургзода, Н.Маъсумй, Р.Еаффоров, Р.Эгамбердиев, С.В. 
Хушемова, Х,.Мачидов, И.Хдсанов, Р.Сайидов, Т.Максудов, Н.Назаров,

Ш.Мирзоев, Ш.Аламшоев ва дигарон дар омузиш ва пажухиши 
иборахои фразеологии забони точикй, гуйишхои он ва забонхои шаркй- 
эронй дар мисоли забонхои помирй ва ягнобй накши мухим доранд.

Диссертатсияи мавриди такриз аз мукаддима, панч боб, натичагирихо 
ва руйхати адабиёти истифодашуда иборат мебошад. Мукаддимаи 
диссертатсияро гузориши масъала, зарурати интихобу дарачаи омузиши 
мавзуъ, ахамияти илмй ва назариявии он, методхои тахлилу пажухиши 
мавзуи интихобшуда, хадаф ва вазифахои тахкикот, сарчашмахо ва чо чо 
таърихи омузишу доираи густариши иборахои фразеологй фаро 
гирифтааст.

Боби аввали диссертатсия «Вохидхои фразеологии лахча ва 
хусусиятхои он» номгузорй шуда, фарогири чор фасл мебошад. Фасли 
аввал «Таърихи пажухиши вохидхои фразеологии забони точикй» (дар 
автореферат), дар диссертатсия «Дарачаи пажухиши фразеологияи 
точик» номгузорй шуда, дар бораи донишмандони ватанй ва хоричие 
маълумот ироа гардидааст, ки онхо рочеъ ба пажухиши иборахои 
фразеологй корхои илмй ба анчом расонидаанд.

Чуноне аз номгузории ин фасл дар автореферат ва диссертатсия 
маълум мешавад, тафовут аст ва онхо якранг мешуданд, дар андешаи 
хонанда шакку шубхае ба вучуд намеомад.

Фасли дуюм ба «Вижагихои вохидхои фразеологии лахча» бахшида 
шудааст, ки ин ном хам ба автореферат ва хам ба диссертатсия 
мувафикат мекунад, ки дар ин кисмат аслан вижагихои фарккунандаи 
иборахои фразеологии лахча аз дигар вохидхои забонй, махсусан касб 
намудани маънохои мачозй, надоштани муносибати синтаксисй дар 
байни чузъхо, хусусияти таркиби устувори лексикиро доштани иборахои 
фразеологй, пуробурангй, таъсирбахшй, муъчазбаёнй ва амсоли инхо 
тахлил ва баррасй шудааст.

Фасли сеюм «Вохидхои фразеологй аз руйи дарачаи истеъмол» унвон 
дошта, дар ин бахш иборахои фразеологй ба ду гурух вохидхои 
фразеологии умумихалкй ва вохидхои фразеологии хоси лахча 
дастабандй гардида, мавриди тахлилу тахкик карор дода шудааст. Дар 
бахши иборахои фразеологии хоси лахча бархе аз вохидхои фразеологй 
бо иборахои рехтаи умумиточикй омехта шудааст: бъгу бъгу кардан, 
моламол кардан, ру дуд кардан, сари хова гъръфтан (сах. 52) ва амсоли 
инхо ба гайр аз баъзе фаркиятхои фонетикй дар бештари гуйишхои

забони точикй ба кор мераванд ва метавон гуфт, ки хусусияти 
умумиточикй доранд, на хоси як лахчаанд.

Фасли чорум «Вохидхои фразеологй бо вожахои таърихй ва 
иктибосй» ном дорад, ки дар ин фасл иборахои рехтаи иктибосй аз 
забонхои дигар ва бо вожахои таърихй ба вучудомада зери назар дошта 
шудааст. Дар ин фасл мухаккик дар баъзе мавридхо ба нофахмихо рох 
дода, бархе аз калимахоро, ки овози «г» доранд сугдй хисобидааст: 
гурбат кардан (сах.66), ки вожаи гурбат на сугдй балки арабй буда, 
маънои «чудой аз ватан, дурй аз ёру диёр, гарибй, мусофирй»-ро дорад.

Дар кисмати вохидхои фразеологй бо калимахои русй-байналмиллалй 
низ мухаккик ба нофахмй ва норасоихо рох дода, бархе аз иборахои дар 
гуфтори маъмули умумиточикиро ибораи фразеологй ба калам додааст, 
ки сахех нест: лодъри коргърез (сах.73), аистит надоштан, права 
гъръфтан (ба маънои шаходатномаи ронандагй гирифтан), правара 
лишат кадан (ба маънои аз хукуки ронандагй махрум кардан) (сах.74) ва 
монанди инхо, ки ин навъи иборахо вохидхои фразеологй нестанд, балки 
иборахои маъмули точикй мебошанд ва дар гуфтори мардуми точик бо 
баъзе тафовутхои овозй ба мушохида мерасад.

Боби якум натичагирй нашудааст.
Боби дуюм дар диссертатсия «Таснифоти вохидхои фразеологй аз 

нигохи маъно ва сохтор», вале дар автореферат «Таснифоти вохидхои 
фразеологй аз нигохи маъно» омадааст, ки якранг нест.

Мухаккик дар ин боб вохидхои фразеологиро аз руйи маъно ва 
сохташон ба чор гурух: идиомахо, вохидхои гайриидиоматикй, 
вобастахои фразеологй ва ифодахои фразеологй дастабандй намудааст.

Боби сеюми диссертатсия «Хусусиятхои маъной ва услубии вохидхои 
фразеологй» ном дошта, мухиккик дар ин чо тобишхои услубии вохидхои 
фразеологиро ба риштаи пажухиш даровардааст, ки ба андешаи у ин 
навъи иборахо аз сохтори устувор доштаашон ба вучуд меоянд. Яъне ин 
хели иборахои фразеологй маъноро на ба таври ошкор, балки пушида 
ифода мекунанд. Бештари чунин иборахои фразеологй кору кирдор, 
рафтор, хислатхои гуногуни одамонро инъикос мекунанд.

Мухаккик дар ин боб муродифхои фразеологй, вариантнокии 
вохидхои фразеологй, вариантхои фразеологии хамколаб, вохидхои 
фразеологии хаммаъно, вохидхои фразеологии омонимй, вохидхои 
фразеологии сермаъноро тахлил намуда, бо мисолхо шарху эзох додааст.

Боби чорум «Вохидх,ои фразеологй ва вожахои соматй» номгузорй 
шуда, дар он асосан, иборахои фразеологии бо узвхои бадани инсон 
робитадошта мавриди пажухиш кдрор дода шудааст, ки бештари онхо ба 
воситаи вожахои дил, чашм, даст, cap, гуш, бинй ва гайрахо корбаст 
гардидаанд. Х,ар як ибораи фразеологии ба ин калимахо омада бо 
мисолхои дакик, ки дар минтакаи Кулоб маъмуланд шарх ёфтааст.

Аз тахкики иборахои фразеологии соматй маълум мешавад, ки онхо 
ба пахлухои гуногуни зиндагй иртибот дошта, ба таври фаровон дар 
байни гуйишварони минтака ба кор мерафтаанд ва аз лихози мазмуну 
мундарича дар гуфтори мардум накши мухимро ба чо меоваранд.

Боби панчум «Вохидхои фразеологии ташбехй» унвон дорад. Дар ин 
кисмати диссертатсия вохидхои фразеологии зоонимй (хайвонот, 
паранда, хашарот), вохидхои фразеологии фитонимй (дарахтону олами 
растанй ва гиёххо), вохидхои фразеологй бо баъзе исмхои маънй (руз, 
кадам, чой, замин, хок, рох, кор ...), ки дар байни мардум мавкеи мухим 
доранд баррасй шудааст. Мусаллам аст, ки ин навъи вожахо маънохои 
зиёди мухими рузгори мардумро инъикос мекунанд, бинобар хамин, 
мардум онхоро дар колабхои гуногуни иборахои фразеологй бандубаст 
намудаанд. Корбурди иборахои фразеологй доираи васеъ дошта, онхоро 
мардум барои конеъ гардонидани эхтиёчоти маънавии худ истифода 
мебаранд.

Дар бахши хулоса мазмуну мухтавои диссертатсия дар хашт банд 
натичагирй шудааст.

Дастовардхои муаллифи рисола дар омузиш ва пажухиши минбаъдаи 
масъалахои забоншиносй, хосатан иборахои фразеологй сахми боарзиш 
ва судманде' хохад гузошт.

Ч,анбаи илмии рисола хам хуб буда, нигорандаи он барои 
чамъоварии мавод ва пажухиш то кадри имкон аз осори донишмандони 
ватаниву хоричй истифода намудааст.

Бо вучуди ин, баробари дастовардхои боарзиши илмй баъзе нуктахои 
бахсталаб, камбудиву норасоихо, галатхои услубиву мантикй, имлой, 
техникй дар диссертатсия рох ёфтааст, ки чиддитарини онхо иборатанд 
аз:

1. Рисола хачман васеъ буда, метавон аз хисоби боби 2 ва кисман 
боби 1 ихтисор шавад.

2. Кор бештар хусусияти назариявй дошта, танхо мисолхо аз лахча 
гирифта шудаанд.

3. Бахши таърихй ва решашиносй камтар инъикос ёфтааст. Масалан, 
робитаи лахчахо бо забонхои эронии гарбй ва шаркй дар бахши 
фразеология чо чо ишора шудааст, ки ба ин масъала бояд бештар 
ахамият дода мешуд.

4. Боби 3, ки «Хусусиятхои маъной ва услубии вохидхои фразеологй» 
ном дорад, комилан чихати назариявй дошта, хусусияти тафсифй 
пайдо кардааст.

5. Баъзе истилоххои байналмиллалии забоншиносй дар мисоли 
«семантика»-маъно, «семантикй»-маъной, «вариянт»-гуна, 
«омоним»-хамсон дар шаклхои точикиашон оварда мешуд, бехтар 
мебуд.

6. Андешаи муаллиф дар бораи фразеология ва хусусиятхои лахчавии 
он камтар ба мушохида мерасад.

7. Натичагирии бобхо ва хулосаи рисола дакик ва мушаххас набуда, 
ба таври умумй дода нашудааст.

8. Дар руйхати адабиёт низ баъзе галатхои техникиву имлой ба 
мушохида мерасад.

9. Муаллиф кайд мекунад, ки: «Вох,идх,ои фразеологии умумихалцй дар 
байни мардуми тамоми цущурй истеъмол мешаеанд. Х^ама аз маънои 
ощо бархурдоранд, дар нутцу муоширати мардум гардиш мехуранд»- 
(cax.ll дар автореферат). Ин суханхо сахех нестанд, чунки дар 
чумхурй ба гайр аз точикон халку кавмиятхои дигар низ сукунат 
доранд, ки иборахои забони точикиро намедонанд. Инчунин ба 
маънои иборахои фразеологй хама сарфахм намераванд. Аз ин 
чихат ин чумлахо мантик надоранд.

10. Дар диссертатсия баъзе чумлахо, масалан як чумла хам дар 
кисмати «Асоси назариявй ва методологии тахкикот» (сах.10) ва 
хам дар кисмати «Ахамияти амалии тахкикот» (сах.13) такрор 
шудааст.

11. Баъзе чумлахо бемантиканд: «.Нацши узвх,ои бадани инсон дар 
ташаккули вохидхои фразеологии, тахлили хусусиягщои фардии ощо 
дар ла^ча» (сах.10). Ин чумла аз чихати мантик хеле костааст ва дар 
он галатхои имлой низ рох ёфтааст.

12. Иборахои фразеологии забони адабй ва лахчаи мавриди тахкик ба 
таври мушаххас чудо карда нашудааст ва бештар аз иборахои 
фразеологии умумиточикй истифода шудааст: димог сухтан, дарди 
cap шудан, касам хурдан, хунук хурдан, гам хурдан, санг задан, 
хавос шудан, чун ковундан ва гайрахо.



13. Дар диссертатсия ва автореферат галатхои зиёди имлой, техникй, 
услубй ба мушох,ида мерасад.

Дар мачмуъ, эродхо ва камбудиву норасоихои баёншуда мохияти 
илмй ва дастовардхои муаллифи рисоларо коста намесозанд, баръакс 
галатхову камбудихои чойдошта ислохшаванда буда, боиси бехтар 
гардидаии чанбахои илмии кор мебошад.

Мазмуну мундаричаи рисола бо фишурдаи он, ки ба ду забон: точикй 
ва русй таълиф гардидааст мувофикат мекунад ва мухтавои диссертатсия 
б о маколахои таълифнамудаи муаллиф, ки дар мачмуъ 48 ададро ташкил 
медиханд, пурра инъикос мекунанд. Кори тахкикотии Гадоев Нурхон 
дар мавзуи «Хусусиятхои лугавию семантикй ва сохтории вохидхои 
фразеологй дар лахчахои чанубии забони точикй (минтакаи Кулоб)» 
пажухиши анчомёфта ба хисоб рафта, посухгу ба талаботи КОА-и назди 
Президенти Чумхурии Точикистон мебошад ва муаллифи он сазовори 
сохиб гардидан ба дарачаи илмии доктори илми филология аз руйи 
ихтисоси 10.02.01 -  Забони точикй аст.

Рисола дар чаласаи васеи шуъбахои забон ва истилохоту 
фархангнигории Институти забон ва адабиёти ба номи Абуабдулло 
Рудакии Академияи илмхои Чумхурии Точикистон мухокима гардида, 
бо карори № 11(19) аз 1-уми ноябри соли 2019 тасдик гардидааст.

Мудири шуъбаи истилохот ва 
фархангнигории Институти 
забон ва адабиёти ба номи 
Абуабдулло Рудакии Академияи
илмхои Чумхурии Точикистон, 
доктори илми филология, 
узви вобастаи АИ Ч,Т

Адрес: 734025, ш.Душанбе,
Чумхурии Ткистон, хиёбони Рудакй, 21
Тел.:+(992 37) 919-80-38-20
Адрес почтаи электронй: savf yagnob@mail.ru

Имзои С. Назарзодаро тасдик мею 

